
GOUVÈNÈ CUOMO ANONSE FINISMAN DE PREMYE BILDING YO NAN SANT 
RONKONKOMA DÈNYE KRI AN  

  
Yo prevwa pwojè a ap kreye 1,450 kay rezidansyèl ak plis pase 600,000 pye kare 

espas komèsyal - plis 10,000 djòb konstriksyon ak 2,500 jòb pèmanan  
  

Sant la, k ap eksplwate pwojè Vwa Doub Chemennfè LIRR, resevwa yon soutyen 
55 milyon dola nan men Empire State Development pou modènizasyon esansyèl 

nan egou ak nouvo enstalasyon pakin  
  

Foto nouvo bilding nan disponib isit la  
  
  

Jodi a, Gouvènè Andrew M. Cuomo te anonse ouvèti Alston Station Square ak 
finisman de premye bilding yo nan Sant Ronkonkoma a (Ronkonkoma Hub), yon 
lotisman dènye kri ki oryante sou transpò an komen nan Minisipalite Brookhaven nan 
Konte Suffolk. De bilding rezidansyèl yo gen 245 apatman epi yo se premye ki ouvè 
nan chantye pwojè 21 ekta ki koute 700 milyon dola a. Konstriksyon an apiye sou 
modènizasyon nan Ga Ronkonkoma Long Island Rail Road lan (LIRR) ak pwojè Vwa 
Doub (Double Track) LIRR la, ki te fini an Septanm 2018 epi pral redui reta epi an 
menm tan pèmèt plis sèvis.  
  
"Eta New York ap envesti 5.6 milya dola pou transfòme Long Island Rail Road lan, epi 
toupatou nan Long Island n ap wè envestisman sa yo peye dividann sou fòm kominote 
ki revitalize ak pwojè vizyonè tankou Sant Ronkonkoma a", Gouvènè Cuomo te 
deklare. "Jodi a nou pa sèlman ap inogire de nouvo bilding - n ap anonse renesans kè 
Ronkonkoma a, ki pral kreye plizyè milye djòb epi bay ekonomi rejyon an bourad."  
  
"Sant Ronkonkoma a ajoute sou gwo envestisman nou yo nan Long Island Rail Road 
lan epi li fè pati efò devlopman k ap kontinye yo nan Konte Suffolk", Gouvènè Adjwen 
Kathy Hochul te deklare. "Bilding rezidansyèl yo ak espas komèsyal la ajoute plis 
opsyon lojman ak opòtinite biznis, epi konsa kreye plizyè milye djòb konstriksyon a 
plentan nan zòn nan. Pwojè enpòtan sa a pral amelyore kalite lavi an pou rezidan yo 
epi pouse ekonomi kominote yo pou plizyè jenerasyon."  
  
Robert Loscalzo, ki se Chèf Ofisye Operasyon TRITEC Real Estate Company, te 
di, "Ouvèti Alston Station Square la nan Sant Ronkonkoma a se yon kokennchenn 
etap nan kreyasyon youn nan lotisman oryante sou transpò an komen ki pi enpòtan yo 
nan Konte Suffolk. Sant la te yon inisyativ kominotè epi li te mennen efò kolaborasyon 
ant Eta New York, Konte Suffolk, Minisipalite Brookhaven, òganizasyon sivik kominotè, 
Chanm Komès yo (Chambers of Commerce), Ajans Devlopman Endistriyèl yo 
(Industrial Development Agencies), sendika, plizyè santèn pwofesyonèl devwe, ak ekip 
la nan TRITEC. Sou kote yon chemennfè, yon wout ak resous ayeryen, lotisman katye 

https://www.governor.ny.gov/sites/governor.ny.gov/files/atoms/files/Ronkonkoma_Hub.pdf


sa a ki gen sètifikasyon LEED se yon destinasyon moun Long Island yo kapab fyè de 
li, epi li reprezante sa ki pi bon Long Island gen pou ofri. Nou ta renmen pou nou se 
premye moun ki di 'Byenvinvi Lakay Long Island'".  
  
Sant Ronkonkoma a, yon kominote TRITEC, ke yo te anonse pou premye fwa an 
2011, se yon lotisman enpòtan pou izaj miltip ki pral transfòme 21 ekta teren delabre 
oswa ki pa ase itilize an 1,450 kay rezidansyèl, epi plis pase 600,000 pye kare espas 
komèsyal, ki gen ladan biwo, espas medikal, magazen, restoran, otèl ak espas 
ekspozisyon. An Novanm 2017, Gouvènè Cuomo te anonse kòmansman konstriksyon 
an, ki sipoze fini disi 2027. Ototal, yo prevwa pwojè a ap envesti plis pase 700 milyon 
dola nan kominote a epi jenere plis pase 10,000 djòb konstriksyon ak 2,500 nouvo djòb 
pèmanan kòm opòtinite travay.  
  
Sant Ronkonkoma a chita a yon distans apye ga LIRR Ronkonkoma a ki fèk modènize 
pou 5.9 milyon dola, sa gen ladan panno dijital entèraktif, afichaj ak dyòd 
elektwoliminesan (LED), ban ki gen priz pou chaje aparèy elektwonik, èv da, Wi-Fi 
gratis pou kliyan yo, ak pavaj an beton estanpe. Sant la pral benefisye tou pwojè 377 
milyon dola pou Vwa Doub LIRR la, ki te enstale yon dezyèm vwa chemennfè 21 
kilomèt ant Farmingdale ak Ronkonkoma - yon segman nan LIRR ki pote 48,000 
vwayajè chak jou lasemèn - epi konsa pèmèt mwens reta ak plis sèvis. Pwojè Vwa 
Doub la te fini an Septanm 2018, plis pase yon lane alavans.  
  
Komisè Pwovizwa, Prezidan ak Direktè Egzekitif Jeneral yo nonmen pou Empire 
State Development, Eric J. Gertler te deklare, "Transpò se yon akseleratè esansyèl 
pou devlopman ekonomik rejyonal. Etap enpòtan jodi a nan Sant Ronkonkoma a, avèk 
ti distans pafè li an pa rapò ak opsyon deplasman yo pou moun ki prale nan kè Long 
Island, ofri siy ki pi konkrè efè pozitif pwojè a genyen sou ekonomi lokal la ak pwogrè k 
ap fèt la nan revitalizasyon zòn nan t ap tann depi lontan an".  
  
Pwojè a jwenn soutyen 55 milyon dola nan men Empire State Development, ki pral 
finanse modènizasyon esansyèl nan wout ak egou, epitou enstalasyon pakin nan lavni. 
Envestisman sa yo te esansyèl pou fè Sant Ronkonkoma a vin yon reyalite. Nan kad 
premye faz konstriksyon an, TRITEC bati yon estasyon ponp egou sou pwopriyete a k 
ap sèvi tout lotisman sant la epi pote yon kapasite anplis rive jiska 1 milyon galon pou 
opòtinite devlopman nan lavni pou nouvo biznis ak minisipalite lokal yo. Pwojè a 
resevwa soutyen tou nan men Konte Suffolk, k ap envesti plis pase 27 milyon dola 
enfrastrikti prensipal yon egou ki konekte pwojè a avèk Distrik Egou Sidwès la 
(Southwest Sewer District), epi an menm tan pote finansman demaraj pou Minisipalite 
Brookhaven nan pou amelyorasyon nan dwa pasaj piblik la. Ajans Devlopman 
Endistriyèl Brookhaven lan (Brookhaven Industrial Development Agency) ofri Peman 
nan Plas Taks (Payment In Lieu Of Taxes, PILOT) ak avantaj taks sou lavant pou 
pwojè a.  
  
Ko-Prezidan Konsèy Devlopman Ekonomik Rejyonal Long Island lan (Long 
Island Regional Economic Development Council), ak Prezidan Asosyasyon Long 
Island lan (Long Island Association), Kevin Law, te deklare, "Bi rejyonal nou an se 
fè envestisman entelijan k ap garanti Long Island rete yon kote premye klas pou 
Nouyòkè yo rete, travay, ak pran plezi yo - epi pwojè k ap pote transfòmasyon sa a 
sètènman akonpli sa. Inogirasyon jodi a se sèlman kòmansman efè pozitif Sant 
Ronkonkoma a sou kominote sa a ak rejyon ou an".  

Ko-Prezidan Konsèy Devlòpman Ekonomik Rejyonal Long Island lan, ak Prezidan 
Hofstra University, Stuart Rabinowitz te deklare, "Pwojè sa a montre jan enfrastrikti 
transpò Long Island lan enpòtan pou yon ekonomi rejyonal solid. Lè New York envesti 
nan transpò an komen, kominote nou yo pwogrese - epi nou fyè soutni pwojè vizyonè 
sa a ki pral revitalize Ronkonkoma".  
  
Sant Ronkonkoma a laji gras a transfòmasyon 5.6 milya dola Long Island Rail Road 
lan, ki fè avanse 100 pwojè envestisman vital apre 70 lane kanpe anplas. Pami pwojè 
yo gen sèt pon, sèt pasrèl, elajisman ga, nouvo enstalasyon pakin, a 32 kilomèt nouvo 
vwa chemennfè. Efò sa a pral modènize enfrastrikti transpò an komen an toupatou nan 
rejyon an pou ofri sistèm modèn Long Island merite a epi li fè pati pwogram enfrastrikti 
New York la ki pi gran nan nasyon an.  
  
Chèf Egzekitif Konte Suffolk la, Steve Bellone te deklare, "Sant Ronkonkoma a se 
pwojè devlòpman ekonomik ki pote plis transfòmasyon pou Konte Suffolk depi plizyè 
dizèn lane. Si nou serye nan atire jèn moun nan Long Island epi kreye yon klima 
opòtinite, n ap bezwen plis pwojè konsa ki kreye lojman bon mache epi eksplwate 
envestisman istorik nan transpò Gouvènè Cuomo fè yo. Mwen vle remèsye Gouvènè 
a, Sipèvizè Minisipal nou yo, ak anpil lòt moun dèske yo reyalize travay la pou tout 
moun Long Island yo".  
  
Senatè Monica R. Martinez te deklare, "Envestiman ki fèt yo nan kominote 
Ronkonkoma a, epi apre sa nan kominote vwazen yo, pral non sèlman kreye djòb, men 
yo gen posibilite pou ogmante valè pwopriyete yo, atire plis touris epi fè sa bon mache 
pou moun ki swete rete nan Long Island. Mwen ta renmen remèsye Gouvènè a ak tout 
moun ki te travay ansanm pou fasilite pwojè sa yo, epi mwen pa ka tann wè kijan 
Ronkonkoma pral kontinye pwospere nan ane k ap vini yo".  
  
Manm Asanble Doug Smith te deklare, "Apre yon dizèn lane reyinyon kominotè, 
mwen jwenn ankourajman lè mwen wè bèl lotisman modèn sa a ranplase yon zòn 
delabre ak abandone nan kè distrik mwen an, toupre sant transpò an komen ki gen plis 
aktivite a nan Long Island. Mwen pral kontinye travay avèk kolaboratè mwen yo nan 
gouvènman eta ak lokal la pou fè Long Island vin yon kote ki pi bon mache ak pi bon 
pou rete, travay, leve yon fanmi, kòmanse yon biznis, epi retrete".  
  
Sipèvizè Vil Brookhaven, Ed Romaine, te deklare, "Sant Ronkonkoma a se yon 
bagay Minisipalite Brookhaven lan ap travay sou li depi lontan, depi kreyasyon yon kòd 
baze sou fòm ak chwa yon mèt douvraj rive nan travay nan depatman planifikasyon 
nou an pou konsepsyon ak achitekti pwojè sa a. Pa gen dout se pral lotisman oryante 
sou transpò an komen ki pi reyisi an nan Long Island. Mwen vle remèsye Gouvènè a 
ak Eta New York pou soutyen yo bay pwojè sa a".  

